
b. a tugung tu dön uun dön regjunool- of manerhaidspriaken skeeben 

werken för ööder spríaken sodening tu stipin, det jo de berik faan 

auersaatingen, synchronisationen, efter-synchronisationen an 

onertitlin stipe an ütjbau;

c. uun regjunool- of manerhaidspriaken a tugung tu werken, wat uun 

ööder spriaken skeeben wurden san, sodening tu stipin, det jo de 

berik faan auersaatingen, synchronisationen, efter-synchronisationen 

an onertitlin stipe an ütjbau; 

d. seekertustelen, det dön för feruunstaltingen of för't stipin faan 

kultüürelsk aktiwiteeten feruunswurdelk greemien bi saagen, wat jo 

uun a gang fu of stipe, uun paaselk aard an wiis diarför surge, det det 

weden an brüken faan regjunool- of manerhaídspriaken an dön 

regjunool- of manerhaidkultüüren, mäbetoocht wurd; 

e. saagen tu stipin, wat seekerstel, det dön für feruunstaltingen of för't 

stipin faan kultüürelsk aktiwiteeten feruunswurdelk greemien lidj 

haa, wat detdiar regjunool- of manerhaidspriak an at spriak/a 

spriaken faan a öödern kön; 

f. tu't direkt mäwerkin faan fertreedern faan spreeger faan en was 

regjunool- of manerhaidspriak bi't aprachten faan iinrachtingen an at 

ploonin faan kultüürelsk aktiwiteeten tu turiaden; 

g. tu't skaafin faan ian of muar greemien, wat för saamlingen, apwaarin 

an apfeeren of ütjdun faan uun dön regjunool- of manerhaidspriaken 

skeeben Werken feruunswurdelk san, tu turiaden an/of det lachter tu 

maagin; 

h. wan nuadig, wedenskapelk tiinsten för auersaatingen an 

terminologiien tu skaafin an/of tu stipin an tu betaalin, fööraal uk 

för' t aprochthualen an apfun faan paasent terminologii uun arke 

regjunool- of manerhaidspriak för ferwalting, hanel, ökonomii,

seelskap, technik of rocht. 

2. För ööder gebiiten üüs dönen, huarför dön regjunool- of 

manerhaidspriaken sant ualing tidj en brükt wurd, ferplachte jo dön 

ferdrachsparteien, wan soföl lidj en regjunool- of manerhaidspriak brük, 

det dön fulgin saagen uunbroocht san, paaselk kultüürelsk werk an 

iinrachtingen paasent tu paragraaf 1 tu tuleeten, diartu turiad an/of 

föörtusen. 

3. Dön ferdrachsparteien ferplachte jo, bi jar kultüürpolitiik uun't ütjlun 

regjunool- of manerhaídspriaken an jar kultüüren mätubeteenken. 



Artikel 13 - Ökonoomsk an seelskapelk leewent 



1. För't ökonoomsk an seelskapelk werk ferplachte jo dön ferdrachsparteien, 

uun't hiale lun: 

a. ütj jar rocht arke bestemingen ütjtunemen, wat det benatigin faan 

regjunool- of manerhaidspriaken uun uu{r]kunen uun't ökonoomsk an

